
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০৮
বুয়র স্বাধীনতা



মধ্যবর্ত্তী ভূভাগ সকল, ইংরাজ রাজত্বের অন্তর্ভূত করিয়া লন। কিন্তু মডর (Moddar) ও ভাল (Vaal) নদীর মধ্যবর্ত্তী প্রদেশ সমূহের মধ্যে যে সকল বুয়রগণ বাস করিতেন, তাঁহারা ইংরাজ গভর্ণমেণ্টের অধীন হইতে অস্বীকার করিয়া, দ্বাদশ বৎসরাবধি যে স্বাধীনতা ভোগ করিয়া আসিতেছেন, তাহা রক্ষা করিবার মানসে প্রিটোরিয়াস্কে তাঁহাদিগের দলপতি নিযুক্ত করিয়া, ইংরাজ-গভর্ণমেণ্টের বিরুদ্ধে অস্ত্রধারণ করিলেন। শাসনকর্ত্তা এই সংবাদ প্রাপ্ত হইয়া, যতদূর সম্ভব সৈন্য লইয়া স্বয়ং প্রিটোরিয়াসের সহিত যুদ্ধ করিতে প্রস্তুত হইলেন।

 ১৮৪৮ খৃষ্টাব্দের ২৯ আগষ্ট তারিখে,বুমপ্লাটস্ (Boomplaats) নামক স্থানে উভয় দলে এক ভয়ানক সংগ্রাম হয়। ঐ যুদ্ধে বুয়রগণ পরাস্ত হইয়া, ইংরাজদিগের অধিকার পরিত্যাগ পূর্ব্বক ভাল (vaal) নদীর উত্তর পার্শ্বে গমন করেন। এই সময় প্রিটোরিয়াস্কে ধৃত করিবার নিমিত্ত ইংরাজ-গভর্ণমেণ্ট বিশেষরূপ চেষ্টা করিয়াছিলেন, কিন্তু, কোনরূপে কৃতকার্য্য হইতে না পারিয়া, এইরূপ এক ঘোষণাপত্র প্রকাশ করেন, যে, যে ব্যক্তি প্রিটোরিয়াস্কে ধরিয়া দিতে পারিবেন, তিনি গভর্ণমেণ্ট হইতে ২,০০০ সহস্র পাউণ্ড বা ৩০,০০০ সহস্র টাকা পুরস্কার পাইবেন।’

 এইরূপে যে সকল বুয়রগণ ইংরাজরাজত্ব পরিত্যাগপূর্ব্বক প্রস্থান করিলেন, কেপকলোনী হইতে অপরাপর ইংরাজগণকে আনাইয়া তাঁহাদিগের স্থান পূর্ণ করা হইল।

